
ښيوخ  

 پتنګان د ډیوې مینه کې ستي دي
 د سپرلي وږمو ته ګل په ډنډر ناڅي
 کرامت د انګور نه بولې نو څه دي

 چې ساقي په لاس کې جام و ساغر ناڅي
 د خیالو د سمندر څپو اخیستی

 شاوخوا را نه چاپېر بحروبر ناڅي
 ې ځمکه مې تر پښو لاندې مستي کړيلاند

 پاس اسمان کې راته ستوري، قمر ناڅي
 ارامي د طبیعت خټه کې نشته

 جهان واړه د فلک پر محور ناڅي
 توند بادونه، توپانونه به په لار وي

 تورې وریځې چې د غرونو پر سر ناڅي
 ښادي مه ګوره د هغه ملت ژوند کې
 چې ملا ورته په ستیژ او ممبر ناڅي
 د یو داسې ملک، وطن په لټه ګرځم

 ګړي یې ماښام و سهر ناڅيچې و
 تګ مه نه شي د هغه محفل له منځه
 چې جوړه راسره یوځای دلبر ناڅي

 غنیمت ګڼه خوښي، که څو شېبې وي
 غم خو هسې د ژوندون په بستر ناڅي

 مازیګر مې د هغو نجونو یادیږي
 چې لا هم یې منګوټي په ګودر ناڅي

 خپلواکي د هغه ملک به ابدي وي
 چل او سنګر ناڅيچې ځلمیان یې په مور

 ابا سیند او امو غاړه غړۍ وینم
 هندوکش سره پامیر او سپینغر ناڅي

 د هغه جشن په تمه، هیله پایم
 چې ځوانان پکې د لرو د بر ناڅي

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/
http://www.facebook.com/sharer.php?u=http://www.afghan-german.net/upload/Tahlilha_PDF/

